
hoema:hoero: kakhayza’an *1ma haysiya korkoring

yako miririi’ ray bato’ babaw, Sakosoza ray pinamowa’an ka
waszeh ’om’omaeh, ziza ma:hoero: ila kakhayza’an ’ima haysiya
korkoring...

hayza ’achae’ ririm’anan, yako haysiya minae’rem bazae’ yaba
ki ’oya’, bazae’ latar hi "oya’ ki yaba’ am rima’ ila mata:waw.

9, 66 9

yako ’omam’amoeh min’itol ’omoe’oe: komSa’: “ ’oya’ ’ayna:a’

'9’

nachan ’iyakin, yako ’am rima’ "oyeh! ” pina’yaka:i’ ’i’ini’ sizach, kayzaeh
ila nisya pinhahway ka lolok, ’inmana’a ka tatpo’ ni oya’ kayzach ma’
binilis ila ray hima’. kaysa’an ka hahila: kin
minremreme’ ‘oyeh! ’az’azemem ’insa’an ’am tiS’a’1’ ka hahila: ’isa:
tal’awan ka tatpo’.

yami ’insa’an am rima’ kabih no ba:la’ ray ’om’omaeh mata:waw,
yako haSa’ nahan mata:waw. hiza >omach ’al’alihan ki lolongan, yako
ma:’az’azem nanaw ka’oSa’en ray lolongan, kayni’ mae’rem ma’ ’am
taniSowaw hi ’oya’ ki yaba’ mowa:i’. ’oya’ ma’ ra:zam komSa’
yako ’iyakina ba:aw ray lolongan, ’isa: nisiya ka tata:oS ka ’aelaw ma’ pin

tal’awan ila. oya’ komSa’ kaysa’an rikrika: atomalan, So’o kayzaeh rima’

ba:aw ray lolongan, ’oka’ ial, iya’azem ’am ba:aw, yako ’ima Siyae’ Sa’
“yaora:am!”

potngor ila ray ’om’omach layaba’ mata:waw ila, oya’ kayni’ naehan
ma’an Si’0Sa’ ray lolongan, ’aewhay kin minreme’ ’am ’1yaezaw
nachan ’isa: yao minSa’la’ ray kabih komoih ka hoewel romakep
ka ’ae’aewzaeh. *okik honaehnge: rikrika: atomalan ila. raring
lalowalowang ila, yako manabih hi "oya’ ’isa: maraS ka tata:oS rima’ ila
kabih ray lolongan. yako toma’aes ka lolok romakep ila ka ’aelaw, *oka’
ila, ’ana sowit1’ ma’ ’oka’ ka tina:oS, yako’ hinibih ’am toma:oS ka
hiza ’achae’ ’ima sobae:oeh ka ’aelaw, ’okay ’1ya’azen SipanSaSa:en ray
ralom ’izo’. yaba’ ki ’oya’ komita’ yako minaSa:eng ray ralom ’izo’, ’ima
sawa’ komSa’, “ la’oz ila! tayla talobih ila! ”

’isahini, yako mowa:i’ ila nachan rini ray kakhayza’an ma’an
kaSpinSiyae’an, bazae’en kin kayzaeh ka hin’az’azem. ’oka’ hini
ka ’om’omaeh nakhara ’ol’olae’an ila, lolongan ma’ titi’an ila ka ralom,

yako tatini’ ila!

